
АННОТАЦИЯ 
Мазкур мақолада тадқиқотчининг мустамлакачилик даврида Жиззах шаҳрида халқ 

таълимининг ривожланиши хусусидаги илмий мулоҳазалари баён қилинган. Унда Жиззах 
шаҳрида янги мактаблар қурилиши ва уларни малакали ўқитувчи кадрлар, ўқув қуроллари 
билан таъминлаш чора-тадбирларининг амалга оширилиши кўриб чиқилади. Шунингдек, 
таълим даргоҳларида ўқувчилар сонининг йил сайин ўсиб бориши ҳамда мустабид тузум 
шароитида Жиззах халқининг эркинликка, тараққиётга интилиши ва истиқболга бўлган 
ишончи илмий адабиётлар ва архив материаллари асосида таҳлил қилинган. 

Калит сўзлар: мустабид тузум, мустамлака, таълим, халқ, янги мактаблар, ўқитувчи, 
кадр, ўқув қуроллари, мустақиллик, тараққиёт, эркинлик. 

 
Дильбар Тураевна Абдурасулова, 

Преподаватель Джизакского 
государственного педагогического института 

  
ПОЛОЖЕНИЕ ОБРАЗОВАНИЯ В ДЖИЗАКЕ В КОЛОНИАЛЬНЫЙ ПЕРИОД 

 
АННОТАЦИЯ 

В статье описаны научные взгляды исследователя на развитие народного образования 
в Джизаке в колониальный период. Он предусматривает строительство новых школ в 
Джизаке и реализацию мероприятий по обеспечению их квалифицированными 
педагогическими кадрами и учебными пособиями. Кроме того, на основе научной 
литературы и архивных материалов проанализированы рост числа студентов в учебных 
заведениях и стремление джизакцев к свободе, развитию и уверенности в будущем при 
диктаторском режиме. 

Ключевые слова: авторитарный режим, тоталитаризм, колониализм, образование, 
люди, новые школы, учитель, кадры, учебные пособия, независимость, развитие, свобода. 

Lecturer at Jizzakh State Pedagogical Institute 

  
THE POSITION OF EDUCATION IN JIZAK IN THE COLONIAL PERIOD 

 
                            ABSTRACT 

The article describes the scientific views of the researcher on the development of public 
education in Jizzakh during the colonial period. It provides for the construction of new schools in 
Jizzakh and the implementation of measures to provide them with qualified teaching staff and 
teaching aids. In addition, on the basis of scientific literature and archival materials, the growth in 
the number of students in educational institutions and the desire of Jizzakh residents for freedom, 
development and confidence in the future under a dictatorial regime are analyzed. 

Index Terms: authoritarian regime, totalitarianism, colonialism, education, people, new 
schools, teacher, personnel, teaching aids, independence, development, freedom. 

 
1.Долзарблиги: 
Мавзунинг долзарблиги мустамлакачилик даврида Жиззах шаҳрида халқ таълимининг 

ривожланиши хусусидаги илмий мулоҳазаларни бойитишга хизмат қилади. Унда Жиззах 
шаҳрида янги мактаблар қурилиши ва уларни малакали ўқитувчи кадрлар, ўқув қуроллари 
билан таъминлаш чора-тадбирларининг амалга оширилиши ҳақида кенг қамровли 
маълумотлар берилган. Шунингдек, таълим даргоҳларида ўқувчилар сонининг йил сайин 
ўсиб бориши ҳамда мустабид тузум шароитида Жиззах халқининг эркинликка, тараққиётга 
интилиши ва истиқболга бўлган ишончи илмий адабиётлар ва архив материаллари асосида 
таҳлил қилинганлиги мавзунинг илмий аҳамиятини янада бойитади. 

2.Методлар ва ўрганилганлик даражаси: 
Мақола умум қабул қилинган тарихий методлар: тарихийлик, манбавий, қиёсий-

мантиқий таҳлил, кетма-кетлик, холислик, тизимлаштириш ҳамда фанлараро ёндашувлар 
асосида ёритилган. 

3.Тадқиқот натижалари: 
Маълумки, Жиззах Сангзор дарёси водийсида, Нурота тоғларининг шимолий этагида, 

Мирзачўлнинг жанубий қисмида, Тошкентдан жануби-ғарбдан 180 км, Самарқанддан 
шимоли-шарқдан 90 км узоқликда жойлашган. Шаҳар Жиззах вилоятининг Жиззах ва 
Ғаллаорол туманлари билан чегарадош. Ташкил топган санаси – 1926 йил 21 ноябрь, 
майдони - 0,1 минг кв.км (49 минг 640 га).Чегара узунлиги эса (49,5 км)ни ташкил этади. 
Аҳолиси – 179,9 минг киши. Миллий таркиби: ўзбеклар (85,6%), руслар (4,5%), тожиклар 
(2,0%), татарлар (1,2%), қозоқлар (1,8 %), қирғизлар (0,7%) ва бошқа миллат вакиллари 
(4,2%). Шаҳар иқтисодиёти озиқ-овқат, 
мева-сабзавот, енгил саноат, қурилиш 
материаллари, чарм-пойабзал, 
машинасозлик соҳаларига ихтисослашган 
[10]. 

 Мустамлакачиликнинг дастлабки 
йилларида ҳукумат маъмурияти Жиззах 
шаҳрининг маданий ҳаёти, халқнинг урф-
одатлари, халқ таълими аиъаналарига 
аралашмай, уни атрофлича ўрганиш 
билан чекланди. Жиззах шаҳрининг 
„Совунгарлик“, „Жиззахлик“, 
„Қассоблик“, „Ўратепа“, „Тошлоқ“ 
маҳаллаларида 1880—1888 йилларда 
ташкил килингаи 20 га яқин эски 
мактабларда, масжидларда маҳаллий 

аҳоли болалари бошланғич таълим олгандан кейин, савдо-сотиқ, ҳунармандчилик, ҳаттотлик 
касбларини ўрганиб, мсҳнат қилганлар Эски мактабларда Жиззах шаҳрининг “Совунгарлик“ 
маҳалласида Очил қори, Бурхон қори, Эгамберди домла, Мулла Тошпўлат домла, 
„Ўратепалик“ маҳалласида Мирзо Содик, Зиё қорилар ўз замонасининг кўзга кўринган 
мактабдор домлалари сифатида ёшларга мусулмончилик ҳуқуқлари, шариат қонунчилиги, 
ислом динидан таълим беришган [1:5-6]. 

 
1 - расм. Жиззах шаҳри қалъаси 1866 йил. [2] 

Жиззах шаҳридаги Ўрда қалъасининг шимоли-шарқий мавзесида „Тошкентлик", 
„Жиззахлик“ маҳаллаларида Садриддин Маҳсум, Муҳаммад қори, „Қаландархона” 
маҳалласида Мулла Собир домла, Мулла Ҳасан сингари зиёлилар томонидан очилган жадид 
янги усул мактабларида ўқувчиларга диний билимлар билан бир қаторда, дунёвий фанлардан 
ҳам машғулотлар ўтилган, дарслар ўртасида танаффуслар ташкил қилиниб, дунё хариталари, 
глобус ва бошқа кўргазмали қуроллардан кенг фойдаланиш йўлга қўйилган. Янги усул 
мактабларида ислом динини ўқитиш билан бир қаторда, дунёвий илмий билимларни 
ўргатишга ҳам алоҳида эътибор берилган.  

Жиззах шаҳрида 1910 йилда дастлаб янги усул мактабини очганлардаи бири 
тараққийпарвар Мирзиё қори Мирабдулла ўғли эди. У янги усул мактабини даставвал 
Жиззахнинг от бозори якинидаги масжидда очади. Бироқ ўқитишнинг бу усули у ерда таъқиб 
қилингач, ўз уйида давом эттиради. Мирзиё қори Самарқандда янги усул мактабини очган 
Абдулқодир Шукурий, Сиддиқий, Азжий ва айниқса, Самарқанд илғор вакилларидан бири 
шоир Васфий билан яқин алоқа боғлаб, улар ёрдами билан тилга оид китоб ҳам чоп килишга 
муваффак бўлган эди. Бу китоб янги усул мактабларида фойдаланишда ўша йиллари 
ниҳоятда қимматли ўқув қўлланмаси бўлиб хизмат қилган [1:5-6]. 1883 йили Жиззахнинг 
Эски шаҳарида ҳам рус-тузем мактаби очилиб, 15 нафар талаба ўқишга қабул килинади 
[4:101]. 

 Бу рус-тузем мактаби ҳозирги Шароф Рашидов номли мактабнинг илк негизи эди. 
Маълумотларга қараганда,1889 йилда мактабда 21 ўқувчи таҳсил олган. Мактаб учун бино 
бўлмагани сабабли ўқиш Соатбойнинг мсҳмонхонасида олиб борилган. 1889 йилнинг 
ноябрида рус-тузем мактаби учун 4 хонали бино қурилади. Бу шаҳардаги ягона оқланган 
бино бўлганлиги учун халқ уни „Оқ уй“ деб атай бошлаган. Бу даврда Жиззах шаҳрида 1 та 
рус-тузем мактаби, 11 та эски мактабда жами 122 нафар бола ўқиган эди [5:12-13]. 

Жиззах шаҳрида янги мактаблар қурилиши ва уларни малакали ўқитувчи кадрлар, 
ўқув қуроллари билан таъминлаш талбирларининг амалга оширилиши, таълим даргоҳларида 
ўқувчилар сонининг йил сайин ўсиб боришига олиб келди. Шаҳарда 1918 йилда Жиззах уезд 
халқ маорифи бўлими ташкил қилинди. 

Жиззах шаҳрида 1922—1923 ўқув йилларида 4 та умумтаълим мактабида 325 ўқувчи 
таҳсил олган бўлса, 1924—1925 ўқув йилида 15 та мактабда 1176 ўқувчи билим олди. 1931 
— 1932 ўқув йилида эса ўқувчилар сони 3127 нафарга етди [6]. 

 Жиззахда 1921/22 ўқув йилидан ташкил этила бошланган мактаблар дастлаб 
ўқувчиларга бошланғич таълим (ўқиш, ёзиш, ҳисоблаш) берарди. 20- йиллар ўрталарида 7 
йиллик мактаблар ташкил этилади. 1934 йилда эса умумий ўрта таълим мактаблари 10 
йиллик мактаблар сифатида шакллантирилди. Мактаблар бошланғич (4 йиллик), тулиқсиз 
ўрта (7 йиллик) ва ўрта (10 йиллик) мактаб турларига ажратилди, бошланғич таълим олиш 
мажбурий қилиб қўйилди. 1938 йилдан эса умумий етти йиллик мажбурий таълим жорий 
этилди. 

Мактаблар ва уларда таълим олувчи ўқувчилар сонининг ортиб бориши билан 
малакали ўқитувчиларга бўлган эҳтиёж кучайди. Шу боисдан 1929 йилда Жиззахда 
педагогика билим юрти ташкил этилди ва 1929/30 ўқув йилида унга 351 ўқувчи қабул 
қилинди.  

 Рус-тузем мактаби негизида ташкил топган Наримонов номли (ҳозирги Ш. Рашидов 
номли) бошланғич мактаб 1926 йили тўлиқсиз ўрта, кейинроқ ўрта мактабга айлантирилиб, 
шахар атрофидаги қишлоқ болалари ҳам ўқишга жалб этилди. 1928—1929 ўқув йилига келиб 
мактаб ўқувчилари сони 271 нафарга етиб, улар орасида маҳаллий қизлар сони кўпайиб 
борди. 1928 йил куз ойларида Ўзбекистон Халқ Комиссарлари Советининг раиси Файзулла 
Хўжаев Жиззахга келганда, Наримонов номли мактаб таълим- тарбия ишлари билан 
танишди. Файзулла Хўжаевнинг топшириғига кўра, мактабга ўқув қуроллари сотиб олиш 
учун 10 минг сўм маблағ ажратилди. Бу маблағ хисобига қўшимча синф хоналари, 
лаборатория хоналари қурилди. Кўргазмали қуроллар, адабиётлар, мусиқа асбоблари сотиб 
олинди [7:62-63]. 

1923 йилда эса „Ғиёc қози“ меҳмонхонасидаги мавжуд синфлар базасида „Намуна“ 
бошланғич мактаби очилиб, унга кўплаб ўзбек қизлари ўқишга жалб этилди.  

1929 йилда минг йилдан ортиқ давр давомида фойдаланиб келинган араб имлоси 
асосидаги ўзбек ёзувидан логин графикасига ўтилиши, 1940 йилга келиб эса кирилл-рус 
графикаси асосидаги ўзбек алифбосига ўтилиши Жиззах халқ таълимида кўплаб 
қийинчиликлар туғдирди. Натижада неча асрлар давомида халқ даҳоси, буюк 
бобокалонларимизнинг aқл- заковати билан яратилган бебаҳо манбалар, асарлар, 
рисолаларни ўқиш ва ўрганиш мушкуллашди.  

Шаҳарда халқ таълимини ривожлантириш учун махаллий бюджетдан ажратиладиган 
маблағлар 1934 йили 103 минг сўм, янги мактаблар очиш учун 50 минг сўм ва таъмирлаш 
ишлари учун 10 минг сўм, ўқув қуроллари, турли хил жиҳозлар сотиб олиш учун 3500 сўм 
маблағ ажратилди [7: 65-66]. 

Жиззах вилоятида малакали ўқитувчиларга бўлган эхтиёжнинг ўсиб бориши инобатга 
олиниб, собик, Иттифок, Олий Совети Президиумининг 1974 йил августдаги қарорига 
мувофиқ, Жиззах давлат педагогика институтининг ташкил топиши вилоят учун ҳамда 
таълим соҳасида жуда катта воқеа бўлди. 

Даставвал ўз фаолиятини 2 та факультет, 4 бўлим, 425 талаба ва 19 профессор ўқитув-
чилар билан бошлаган институтнинг қисқа муддат ичида моддий-техника таъминоти 
мустаҳкамланиб, ўқув-тарбиявий, илмий ишларни яхшилашда жуда катта ташкилий ишлар 
амалга оширилди.  

4.Хулосалар: 
Хулоса қилиб айтганда,чоризмнинг мустамлакачилиги даврида олиб борилган оғир 

зулм остида жуда катта йўқотишлар бўлишига қарамай, Жиззах шаҳри маҳаллий аҳолиси 
ўзлигини, миллий қадриятларипи, маънавиятини, маданиятини, урф-одатларини ва турмуш 

тарзини сақлаб қолиш мақсадида халқ таълимини баҳоли қудрат ривожлантиришга 
муваффақ бўлдилар. Мустабид тузум шароитида ҳам Жиззах халқининг эркинликка, 
тараққиётга интилиши ва истикболга бўлган ишончи сўнмади. Шу боисдан ҳам 
Жиззахликлариинг қалбига теран ўрнашган истиқлол ва озодлик учун кураш туйғуси янада 
қудратли кучга айлана борди. 

